
Vlerat e
ABKONS-it jané
themeli i Kodit
té Sjelljes

Tregoni pérkushtim, motivim dhe pasion.
Kapérceni sfidat duke bashképunuar pér té
arritur zgjidhjet mé cilésore.

Pérpiquni pér pérmirésim dhe zhvillim té
vazhdueshém té aftésive dhe njohurive tuaja.

Mbani njé géndrim té hapur ndaj
ndryshimeve dhe pérshtatuni shpejt.

Trajtoni cdonjérin me respekt dhe
dashamirési. Vlerésoni diversitetin kulturor,
gjinor, té moshés dhe personalitetit.

Krijoni dhe rrisni marrédhénie besimi afatgjata
me palét kryesore té interesit.

Arrini rezultatet mé té mira duke punuar sé
bashku.




Integriteti

Béni até ¢faré thoni dhe thoni até qé béni

Veproni né pajtueshméri me udhézimet e kompanisé,
Kodin e Sjelljes dhe vlerat tona.

Shfagni njé sjellje té ndershme, té singerté dhe té vérteté.
Jini krenar pér kompaniné dhe rolin tuaj.

Shprehni mendimin tuaj dhe gendrojini besnik vendimeve
té marra.

Pérgjegjésia
Veproni me siguri dhe kujdes pér té ardhmen

Tregoni kujdes ndaj individit, shogérisé, natyrés dhe
burimeve.

Angazhohuni plotésisht né standartet dhe masat e
sigurisé.

Kujdesuni pér njéri-tjetrin dhe tregoni tolerancé zero ndaj
démit.

Tregoni pérgjegjési ndaj kompanisé dhe veproni me
kujdes.



BERJA
E BIZNESIT
SIPAS

ABKONS

2.1 Angazhimi yné

Ne zhvillojmé biznesin sipas ményrés sé€ ABKONS c¢do dité.
Ne jemi krenar pér ¢faré ne arrijmé dhe si e arrijmé até.
Ne veprojmé né pérputhje me kodin toné dhe kemi si
géllim té jemi njé kompani e miré gé éshté e angazhuar té
veprojé me integritet né ¢do aspekt.

Integriteti ndaj njéri-tjetrit: ne mbéshtesim njé grup pune
té shuméllojshém dhe promovojmé njé mjedis pune
bazuar dhe mbéshtetur né respektin dhe déshirén e miré.

Integriteti ndaj komunitetit dhe mjedisit:

Ne investojmé né pérmirésimin e komunitetit.

Veprimtaria e kompanisé soné ndikon dhe éshté né
pérputhje me té gjitha ligjet dhe rregulloret né fugqi.

Ne i pérdorim burimet me pérgjegjshméri dhe punojmé
pér té minimizuar impaktin (ndikimin) negativ gé projektet
tona do té kené né ambietin rrethues.



Integriteti ndaj partneréve: Ne punojmé fort pér té ndértuar njé
kompani né pajtim me standartet mé té larta etike qé shfagin
vlerat e partneréve dhe gé riafirmojné besimin gé investitorét
kané tek ne.

Integriteti ndaj tregut: ne jemi krenar pasi konkurrojmé me
ndérshméri dhe integritet. Ne kurré nuk pérdorim praktika té
pandershme.

Ky Kod zbatohet nga kompania ABKONS dhe punonjésit,
partnerét e kompanisé, palét e treta dhe té tjeré gé veprojné
pér dhe né emér té ABKONS.

Né kété Kod fjala ABKONS do té thoté: “Kompani konsulente e
regjistruar nén emrin ABKONS Sh.p.k".

Punonjés do té thoté:
Njeréz té punésuar direkt nga ABKONS
Punonjés té nénkontraktuar t&€ ABKONS

ABKONS mbéshtetet né ekspertizén e punonjésve té tij dhe paléve
té treta pér mbarévajtjen e kompanisé. Pritshméria ndaj kétyre
paléve té treta éshté gé té zbatojné parimet e pércaktuara né kodin
e ABKONS si dhe cdo lloj dispozite kontraktuale té zbatueshme kur
ata punojné pér llogari té€ ABKONS.



Né palét e treta pérfshihen: kontraktorét, furnitorét, agjentét,
ndérmjetésit, lobistét, konsulentét dhe késhilltarét.

ABKONS do té marré masat e nevojshme kundér punonjésve,
paléve té treta dhe té tjeréve té cilét veprojné pér dhe né emér
té ABKONS, por gé nuk ndjekin parimet e tij.

Né té gjithé kodin ne pérdorim termin “NE” duke iu referuar té gjithé
punonjésve individualisht, partneréve té shoqérisé, paléve té treta
dhe té tjeréve té cilét veprojné pér dhe né emér té ABKONS

Leximi dhe pérkrahja e Kodit ndihmon secilin prej nesh né kryerjen e
biznesit sipas ményrés sé ABKONS. Kodi yné nuk mund té parashikojé c¢do
situaté gé ne mund té hasim, gjithsesi do té na ndihmojé té marrim
vendime té shéndetshme dhe etike. Kodi shérben si njé udhérréfyes qé i
referohet politikave té ABKONS, ligjeve dhe rregulloréve né fuqi gé ne
duhet t'i dimé né ményré gé té veprojmé né pérputhje me pritshmérité e
ABKONS. Si gjithmon&, ABKONS mbéshtetet tek gjykimi juaj i miré dhe
nevoja gé ju keni pér té kérkuar ndihmé. ABKONS respekton té gjitha
normat ligjore té Republikés sé Shqipérisé. Kodi yné éshté aprovuar nga
partnerét e shogérisé€ ABKONS.

Cdo ndryshim i kétij kodi do té kryhet me miratimin e té gjithé partneréve
té ABKONS. Pritshméria éshté gé ne té familjarizohemi me kodin dhe t'i
bindemi atij. Nga ne pritet gé té kryejmé té gjitha trajnimet e nevojshme
né kohé dhe té jemi té pérditésuar me standartet dhe pritshmérité.
Cdo vit ABKONS kérkon kryerjen e njé certifikimi mbi pajtueshmériné e
Kodit.

2.4 Cfare pritet nga ne

Nga ne pritet gé:

Té veprojmé gjithmoné me profesionalizém, ndershméri
dhe etiké kur veprojmé pér dhe né emér té€ ABKONS;
Té kryejmé té gjitha trajnimet e kérkuara né kohé dhe té
pérditésohen né lidhje me standartet aktuale dhe
pritshmérité;

Té raportojmé shgetésimet rreth shkeljeve té€ mundshme té
ligjeve, rregulloreve apo kodit toné (T'i raportojmé
drejtuesit té grupit ose secilit prej burimeve té listuara né
Kod).

Té bashképunojmé dhe té themi gjithé té vértetén kur
pérgjigjemi ndaj njé hetimi apo auditimi dhe té& mos prishim
kurré té dhénat kur kemi té béjmé me njé hetim ose pritet
té béhet njé hetim.

2.5 Pritshmeéri meé e larté pér ata gé
jané né pozicione menaxhuese

Ndérsa Kodi yné éshté i zbatueshém pér té gjithé ne, ndaj
pozicioneve menaxhuese pritshméria joné éshté mé e larté
pér shkak té rolit té tyre drejtues né ABKONS. Kjo do té
thoté gé ata jo vetém qé duhet té zbatojné pérdité kéto
parime té kodit por duhet gjithashtu:

a) té jené proaktivé, té diskutojné dhe trajtojné me té
tjerét situatata problematike né lidhje me etikén;

b) té krijojné njé mjedis ku té gjithé duhet té
ndihen té liré pér té béré pyetje dhe pér té
raportuar shkelje t& mundshme té kodit dhe
politikave;

c) mos i kérkoni dhe mos i béni presion askujt

pér té béré dicka té cilén ju veté e keni té
ndaluar ta béni.

Né gofté se ju menaxhoni palé té treta
sigurohuni gé ata i kuptojné detyrimet e tyre
etike dhe té pajtueshmérisé dhe raportoni ¢do
shkelje t& mundshme nga palét e treta.

2.6 Pajtueshméria me Ligjet dhe Rregulloret

Ne duhet té zbatojmé ligjet dhe rregulloret e aplikueshme
né Republikén e Shqipérisé. Ne kemi pérgjegjésiné té
marrim njohurité e nevojshme mbi legjislacionin dhe
rregulloret gé lidhen me veprimtarité tona.

Prezumimi i "njohjes" sé Ligjit dhe barazia pérpara tij.
Askush nuk pérjshtohet nga pérgjegjésia (civile.
administrative, penale) me arsyetimin e mosnjohjes sé
ligji

KERKIMI I
UDHEZIMEVE

I SHKELJEVE TE
INTEGRITETIT

DHE RAPORTIMI

3.1 Té kérkosh udhézime

Ne mund té hasim situata né té cilat jemi té pasigurté se
c¢faré duhet béré. Nése ju keni pyetje rreth Kodit toné
ose njé situate specifike kontaktoni me njé nga burimet e
méposhtme:

. Menaxherin/Drejtuesin e drejtpérdrejté té linjés (né
rastin kur je njé punonjés, i punésuar);

= Pérfagésuesin e kontratés (né rastin e njé pale té treté);

. Oficerin e pajtueshmeérisé s& ABKONS personalisht, me
telefon ose me e-mail né adresén
compliance@abkons.com.

= Departamentin e Pajtueshmérisé ose Departamentin
e Burimeve Njerézore.

3.2 Raportimi i shkeljeve té
integritetit

Nése viheni né dijeni té njé situate ose dyshoni
se ka shkelje té kodit toné, ligjit ose politikave
té ABKONS, ju jeni i inkurajuar té raportoni
sipas procedurave té méposhtme:

Silleni até (shqgetésimin) né véméndje té drejtuesit tuaj té
drejtpérdrejté;

Njoftoni oficerin e pajtueshmérisé sé ABKONS
personalisht, me telefon ose me e-mail ne adresén
compliance@abkons.com;

Né vartési té natyrés dhe vendodhjes sé c¢éshtjes,
raportimi mund té béhet tek Linja e Integritetit qé éshté:
+355 (0) 69 70 34 779.

3.3 Linja e Integritetit

Linja e integritetit vihet né puné nga njé palé e treté e pavarur dhe
éshté né puné 24 oré gjaté gjithé javés. Telefonat nuk regjistrohen
dhe nuk gjurmohen. Cdo informacion trajtohet duke ruajtur gjithé
konfidencialitetin e mundshém. Té tregosh identitetin ténd kur bén
raprotimin do té ndihmojé ABKONS (maksimalisht) gjaté
investigimit t&€ mundshém. Né qofté se nuk ndihesh komod pér té
treguar identitetin ténd, ju mund té raportoni si anonim.
Pavarésisht se si zgjidhni té raportoni, té gjitha raportimet e
shkeljeve faktike apo té dyshuara do té béhen me seriozitet dhe né
ményré té shpejté. Personeli i duhur do té hetojé me kujdes té
gjitha raportimet dhe ABKONS do té ndérmarré veprimet e duhura.



ABKONS éshté i vetédijshém se pér té ruajtur njé
kulturé integriteti ai duhet té na mbrojé kur
raportojmé né mirébesim shkelje faktike apo té
dyshuara. Pér rrjedhojé ABKONS ndalon rreptésisht
kundérveprimet hakémarrése ndaj nesh pér
raportimin né mirébesim té njé shkeljeje té
mundshme. Prandaj ABKONS ndalon né ményré
absulute aktet e hakémarrjes kur ne raportojmé njé
shkelje té mundshme né mirébesim. Té raportosh né
mirébesim do té thoté té japésh té gjithé
informacionin gé ke dhe qé ti beson qé& é&shté i
vérteté. Individé té cilét hakmerren ndaj njé personi i
cili ka béré njé raportim né mirébesim ose gé ka
marré pjesé né njé hetim do té jené subjekte té
masave disiplinore pérfshiré edhe zgjidhjen e
kontratés. Nése ju besoni se ndaj jush po kryhen
veprime hakmarrése konsultohuni me njé nga palét e
listuara tek 3.1, gé ju mendoni se do t'i marré né
konsideraté seriozisht shgetésimet tuaja.




3.5 Detyrimi pér té bashképunuar

ABKONS i heton me kujdes té gjitha raportet e
sjelljes sé gabuar né pajtim me kérkesat e
rregulloreve, udhézimeve, Kodit té Sjelljes,
vierat dhe politikat e saj. Pér ta ndihmuar kété
proces ne duhet té bashképunojmé plotésisht
dhe me ndershméri né njé hetim té ploté e té
gjithanshém pér té parandaluar e identifikuar
cdo aktivitet jo ligjor ose jo etik. Hetimi do té
trajtohet né konfidencialitet té ploté dhe ndaj
asnjérit nuk do té keté shpagim (hakmarrje)
pér njé gjé teé tillé.

Cdo punonjés i ABKONS kur konstaton
elementét e njé vepre penale duhet té
informojé subjektet e listuara né pikén 3.1 té
kétij Kodi, kéta té fundit raportojné tek
drejtuesit e tyre dhe kur ekzistojné kushtet
ligjore, rasti kallézohet né organet
kompetente.

Né ABKONS suksesi yné varet nga respektimi qé secili prej
nesh i bén té drejtave té atyre gqé punojné né kompaniné toné
dhe nga inkurajimi i njé komunikimi té hapur. Ne pérpigemi
té marrim né konsideraté ¢do té dhéné té bashképunétoréve
tané dhe té dégjojmé opinionet e tyre. Ne té gjithé kemi té
drejté té kemi opinionet tona dhe nga ne pritet gé té
respektojmé piképamjet e té tjeréve.

4.1 Respektimi i te Drejtave té Njeriut

ABKONS vepron né pajtueshméri me legjislacionin e
Republikés sé Shqipérisé, Konventat ndérkombétare té punés
dhe éshté angazhuar té zbatojé parimet e pércaktuara né
Deklaratén Universale té té Drejtave té Njeriut dhe
Konventén Evropiane té té Drejtave té Njeriut. Né pajtim me
pérgjegjésiné e ABKONS duke respektuar té drejtat dhe lirité
themelore té njeriut, Ne i trajtojmé té gjithé me ndershméri,
respekt dhe dinjitet.

4.2 Promovimi i mundésive té barabarta dhe
diversiteti

Ne marrim vendime té cilat promovojné mundési té barabarta
dhe diversitet gé nuk bazohen né gjini, besim, origjiné
kombétare, paaftési fizike, moshé, orientim seksual, status
familjar, opinion politik apo karakteristika té tjera gé mbrohen

nga ligji.

4.3 Krijimi i njé mjedisi pa diskriminim dhe ngacmim

ABKONS éshté i angazhuar pér té krijuar njé mjedis pune pa diskriminim
dhe ngacmime. Ne nuk do té tolerojmé asnjé formé diskriminimi dhe
ngacmimi bazuar né gjini, besim, origjiné kombétare, paaftési fizike, moshé,
orientim seksual, status familjar, opinion politik apo karakteristika té tjera
gé mbrohen nga ligji.

4.4 Sigurimi i njé mjedisi pune té shéndetshém dhe té
sigurt

4.4.1 Shéndeti dhe Siguria né vendin e punés

Suksesi i ABKONS varet né krijimin e njé mjedisi pune té sigurt dhe té
shéndetshém pér té gjithé ata gé punojné pér kompaniné dhe gé ndikohen
nga aktiviteti yné. Njerézit jané burimi yné mé i réndésishém, késhtu gé
siguria éshté prioriteti yné né té gjithé nivelet e kompanisé soné.
Pritshméria joné éshté gé askush té mos vritet dhe démtohet, kjo do té
thoté gqé ne té pérpigemi té arrijmé zero démtime dhe sémundje
profesionale. Pér té parandaluar démtimet dhe sémundjet profesionale ne
duhet:

Té zhvillojmé njé kulturé gé na inkurajon té marrim pérgjegjési pér
shéndetin dhe siguriné;

Té sigurohemi gé shéndeti dhe siguria jané té integruara né té
gjithé aktivitetin dhe gé ne kemi marré trajnimet e nevojshme dhe
mbéshtetje pér ta arritur kété synim;

Té familjarizohemi me procedurat e ABKONS lidhur me shéndetin
dhe siguring;

Abkons ka detyrimin pér té instruktuar punonjésit dhe palét e treta
né lidhje me standartet dhe masat e sigurisé né puné. Instruktimi
materializohet népérmjet nénshkrimit né dokumentat pérkatése.

Té sillemi personalisht né ményré té sigurt dhe té mos rrezikojmé
siguriné e té tjeréve;

Té marrim té gjitha masat e nevojshme parandaluese kur pérdorim
makinerité ose pajisjet e rénda;

Té raportojmé aksidentet;

Té sjellim né vémendje té drejtuesve rreziget e moszbatimit té
rregullave dhe standarteve;

Té dimé té veprojmé né raste emergjence.

4.4.2 Mjedis pa substanca

Kur béjmé biznes né emér t& ABKONS ne duhet té jemi larg influencés sé drogés,
alkoolit pa substanca té tjera té cilat rrezikojné aftésiné toné pér té punuar té
sigurt dhe me efikasitet. Ky rregull nuk zbatohet pér rastet e sponsorizuara nga
ABKONS apo rastet e tjera té lejuara ku mund té konsumohet alkool. Né raste té
tilla lejohet konsumim i moderuar i alkoolit.

4.5 Respektimi i privatésisé

ABKONS éshté i angazhuar pér té respektuar privatésiné dhe konfidencialitetin e
té dhénave personale.

Ne do té mbledhim, ruajmé dhe pérpunojmé vetém té dhénat personale té
= cilat jané té nevojshme pér té kryer biznesin e ABKONS dhe do té trajtohen
né pajtueshméri me ligjin;

. Ne do té pérpunojmé vetém ato té dhéna personale né pajtim me ligjin né
fuqi dhe politikat e mbrojtjes sé té dhénave té ABKONS;

Ne jemi té hapur dhe transparenté lidhur me faktin ge ne mbledhim té dhéna
personale, ¢faré té dhénash mbledhim dhe pér ¢faré géllimi i pérdorim;

« Ne nuk i shpérndajmé tek palét e treta, vecanérisht né vende té tjera,
pérjashto kur éshté né pajtim me ligjin né fugi dhe politikat e ABKONS.

INTEGRITETI
NDAJ
KOMUNITETIT
DHE MJEDISIT

Né ABKONS ne synojmé té ndikojmé pozitivisht
né komunitetin ku zhvillojmé veprimtariné toné.
Ne synojmé té shmangim ndikimet negative ndaj
mjedisit. Ne né ABKONS zbatojmé standartet mé
té larta ligjore dhe praktikat mé té mira.

5.1 Zhvillimi i komuniteteve gé
ndikohen nga ne

ABKONS pérpiget té jeté njé kompani e
pérgjegjshme ndaj shoqgérisé. ABKONS dé&shiron
té promovojé zhvillimin ekonomik dhe kulturor té
komunitetit ku zhvillon veprimtariné e tij. Njé gjé
té tillé do ta arrijé pjesérisht duke zbatuar njé
plan investimesh sociale. Po késhtu ABKONS
synon té shmangé, minimizojé, zbusé dhe/ose
kompensojé té gjitha ndikimet e démshme té
biznesit té saj. Pér ta arritur kété, ABKONS éshté i
angazhuar sé bashku me partnerét e tij pérgjaté
gjithé ekzistencés sé tij, duke u mbéshtetur edhe
tek praktikat mé té mira ndérkombétare.

5.2 Mbrojtja e mjedisit

Mbrojtja e mjedisit éshté njé nga prioritetet kryesore té
ABKONS. Ne jemi té vetédijshém ndaj detyrimit pér té
kontribuar pér njé zhvillim té géndrueshém. Mbrojtja e
mjedisit duhet té pérfshihet né procesin e planifikimit dhe
zhvillimit té biznesit toné. Ne do ta arrijmé kété népérmjet
angazhimit, pérfshirjes dhe trajnimit té punonjésve si dhe
népérmjet komunikimeve té hapura me partnerét tané.
Ne do té béjmé pérpjekjet maksimale pér té€ minimizuar
efektet negative ndaj mjedisit. Ne do té pérpigemi t'i
pérdorim burimet natyrore me efikasitet dhe né ményré té
pérgjegjshme.

Ne do té monitorojmé efektet tona ndaj mjedisit né vendet
ku punojmeé.

5.3 Ndalimi i rryshfetit dhe korrupsionit

Korrupsioni gérryen zhvillimin ekonomik té vendeve dhe
shkatérron konkurrencén e liré. Ai shkatérron reputacionin
dhe ekspozon ndaj rriskut si individét ashtu edhe
kompanité.

ABKONS éshté kundér cdo lloj forme té korrupsionit, pavarésisht
nése béhet drejtpérdrejt apo jo drejtpérdrejt népérmjet paléve té
treta. ABKONS do té ndérmarré veprime aktive pér té siguruar
gé nuk do té keté korrupsion né asnjé nga hallkat e tij té
biznesit. ABKONS ndalon c¢do formé té rryshfetit dhe
korrupsionit.

Korrupsioni pércaktohet si abuzim me pushtetin pér pérfitim
personal.

Korrupsioni pércaktohet si dhénie (korrupsioni aktiv) ose marrje
(korrupsioni pasiv) té dickaje me vleré nga dikush né kémbim té
njé veprimi ose mosveprimi té kundérligjshém.

Shembuj té korrupsionit pérfshijné:

« Akordim i njé kontrate pa njé proces té miréfillté tenderimi njé
kompanie té lidhur me njé zyrtar publik. Zyrtari publik ofron
né kémbim mbéshtetje politike;

= Dhénia e njé dhurate njé zyrtari publik pér té patur njé
trajtim lehtésues lidhur me taksat;

. Ofrimi i njé pune té aférmit té njé zyrtari publik pér té marré
njé leje apo miratim prej tij;

. Drejtuesit té prokurimeve i jepen favore pasi i akordoi njé
kontraté njé subjekti té caktuar.

5.3.1 "Pagesat Lehtésuese”

Ndalimi i rryshfetit pérfshin edhe ofrimin/dhénien e shumave
té vogla zyrtaréve shtetéroré té rangut té ulét pér té siguruar
apo pérshpejtuar realizimin e njé veprimi apo veprimeve
rutiné pér té cilat ne jemi ligjérisht pérgjegjés. Té tilla pagesa
nganjéheré quhen “pagesa lehtésuese”. Presioni "Kohé&” nuk
éshté njé justifikim i pranueshém pér pagesa té tilla.

Mund té ekzistojné situata kur kérkohet té béhet njé pagesé e
tillé pasi mospagimi do té sillte njé rrezik t&€ menjéhershém
pér shéndetin, siguriné apo mirégénien fizike té personit.
Nése pagesa éshté béré né njé situaté té tillé emergjence
duhet té raportohet menjéheré tek Oficeri i Pajtueshmérisé sé
ABKONS sapo té jeté kryer si pagesé.

5.3.2 Dhuratat, argétimet dhe mikpritja

Ofrimi i dhuratave dhe argétimeve pér partnerét e biznesit
mund té ndihmojé né forcimin e marrédhénieve té punés por
nuk duhen pérdorur me géllimin e marrjes apo pérfitimit té njé
veprimi apo mosveprimit pasi kjo mund té klasifikohet si
rryshfet. ABKONS lejon "Dhuratat simbolike" qgé nuk kané
vlerén e njé produkti té destinuar pér treg por pércjellin vlera
kulturore, mirénjohje, shpirtérore etj.



5.3.3 Paleét e treta

ABKONS nuk mund té kosiderohet pérgjegjése pér
veprimet korruptive té paléve té treta gjaté punés gé ata
béjné pér llogari t&€ ABKONS. Pérpara punésimit té paléve
té treta, menaxherét duhet té sigurohen gé reputacioni,
aftésité dhe e kaluara e tyre té jené té pérshtatshme dhe
té kénagshme.

ABKONS presupozon qé palét e treta té veprojné né
pajtim me parimet e caktuara nga Kodi Yné dhe gé ky
kusht duhet té parashikohet né kontratat e ABKONS me
palét e treta.

5.3.4 Kontributet e bamirésisé dhe
Sponsorizimet

Sponsorizimet jané njé element i réndésishém i
komunikimit té jashtém té ABKONS dhe ato jané njé
ményré pér té fuqgizuar dhe béré té njohur emrin e saj.
Sponsorizimet ndryshojné nga donacionet pasi synojné
té kené njé pérfitim specifik.




Sponsorizimet mund té jené problematike pasi té tjeréve
mund t'iu duket si ményré pér té pérfituar avantazhe té
pamerituara. Ne do té paguajmé pér sponsorizim vetém
nése nuk ka si géllim pérfitimin e avantazheve té
pamerituara.

Kontributet e bamirésisé jané pjesé e angazhimit té
ABKONS ndaj shogérisé dhe njé ményré pér té
kontribuar ndaj kauzave té vlefshme. Ato reflektojné
identitetin toné si njé kompani e pérgjegjshme ndaj
njerézve. Donacionet jané c¢cdo gjé e vlefshme e dhuruar
nga ABKONS pér té mbéshtetur kauza té bamirésisé pa
patur pritshmériné pér té& marré mbrapsht pérfitime pér
biznesin. ABKONS duhet té jeté i kujdesshém kur bén
donacione pasi edhe donacionet e miréfillta nganjéheré
mund té shihen si pérpjekje pér té pérfituar njé avantazh
té pamerituar. Ne do té béjmé donacione vetém nése
nuk ka si géllim pérfitimin e avantazheve té pamerituara.

Kontributet e bamirésisé dhe sponsorizimeve béhen me
miratimin paraprak té Drejtuesve té Abkons.



30

5.4 Kundér Pastrimit té Parave

ABKONS nuk pranon, lehtéson apo mbéshtet pastrimin e
parave.

Pastrimi i parave éshté procesi i pé€rpjekjes sé fshehjes sé faktit
se paraté kané si burim njé aktivitet kriminal. Qé&llimi éshté té
béjné té duket sikur kéto para rrjedhin nga njé biznes i
ligjshém.

Ne gjithmoné duhet té jemi né pajtim me ligjet dhe
" rregulloret pér pastrimin e parave dhe duhet té raportojmé
¢do transaksion té dyshimté;

Ne duhet té shmangim marrjen e pagesave apo pérfshirjen
né transaksione apo aktivitete ku fondet mund té kené si
burim njé aktivitet kriminal, duke zbatuar procedurat
financiare dhe té prokurimeve té ABKONS;

Ne duhet té€ ndérmarrim masa té pérshtatshme dhe té
" arsyeshme pér té identifikuar dhe vlerésuar integritetin e
paléve té treta me té cilét ne punojmé.

5.5 Lobimi dhe aktivitetet politike

Ju keni té drejté té& merrni pjesé me vullnetin tuaj né
njé proces politik pérfshiré edhe dhénien e kontributit
personal politik. Gjithsesi ju duhet ta béni té qarté se
bindjet dhe veprimet tuaja personale nuk pérfagésojné
ato té ABKONS.

Po ashtu, ju asnjéheré nuk mund té pérdorni fondet,
asetet apo burimet e ABKONS pér té& mbéshtetur njé
kandidat apo parti politike.

= Ne nuk do té& marrim pjesé né njé aktivitet politik;

Ne nuk do té kontribuojmé politikisht, as né para e
" as né ndonjé formé tjeter;

ABKONS angazhohet né debate rreth politikébérjes
pér tema mbi té cilat ABKONS ka njé interes legjitim
pér stafin e tij, si dhe pér komunitetin ku operon, né
ményra té ndryshme pérfshiré edhe lobimin.
Aktivitetet lobuese jané té mirérregulluara dhe duhet
té béhen vetém nga njeréz té autorizuar t& ABKONS.

INTEGRITETI
NDAJ
PARTNEREVE

Ne gjithmoné ruajmé standartin mé té larté etik té
ndershmérisé dhe integritetit. Né& kété ményré ne kemi fituar
besimin e partneréve tané.

6.1 Mbrojtja nga prokurimet jo etike

ABKONS éshté shumé i réndésishém pér vendet dhe rajonet
ku zhvillon aktivitetin e tij. Ekziston njé interes i madh pér
té fituar kontrata me ABKONS. Eshté shumé e réndésishme
qé ABKONS té géndrojé neutral ndaj presioneve té jashtme.

Té gjitha mallrat dhe shérbimet prokurohen nga furnitori i
cili ofron ¢gmimin, cilésiné dhe nivelin e shérbimit mé té miré

Furnitorét pérzgjidhen duke pérdorur njé proces tenderimi
transparent, jo-diskriminues dhe konkurues pér té gjitha
mallrat dhe shérbimet. Kriteret pér vlerésimin e tenderave
jané té disponueshme dhe publike. ABKONS kryen njé
verifikim té té gjithé furnitorévé té cilét kryejné aktivitet me
rrezikshméri té larté pér llogari té tij pér tu siguruar se ato
ané njé reputacion etik solid.

Ne nuk do ta angazhojmé ABKONS né detyrime kontraktuale
pértej fushés deri ku shtrihet autoriteti yné;

Ne do té sigurojmé qgé té keté njé ndarje té sakté té detyrave né
procesin e prokurimit;

Ne do té lidhim vetém kontrata me shkrim me partnerét tané té
biznesit. Dokumenti i shkruar do té pérshkruajé marrédhénien e
vérteté ndérmjet ABKONS dhe partnerit né biznes;

. Ne do té sigurohemi se kompensimi éshté proporcional me
shérbimin e kryer;

« Ne do té pérdorim vetém njé partner biznesi i cili plotéson
kérkesat e ABKONS mbi integritetin.

ABKONS synon gé furnitorét té pérdorin né marrédheniet me ne té
njéjtat kualifikime teknike dhe standarte etike si ABKONS.

6.2 Shmangia e konflikteve té interesit

“Konflikt i interesit” éshté gjendja e konfliktit ndérmjet detyrés
publike dhe interesave privaté té njé zyrtari, né té cilén ai ka interesa
privaté, té drejtpérdrejté ose té térthorté, gé ndikojné, mund té
ndikojné ose duket sikur ndikojné né kryerjen né ményré té padrejté
té detyrave dhe pérgjegjésive té tij publike.Konflikti i interestit mund
té jeté: faktik; né dukje; i mundshém;rast pér rast; i vazhdueshém.

Té gjitha transaksionet e biznesit duhet té realizohen duke patur
parasysh interesin mé té miré té€ ABKONS. Duke gené se té tilla
situata nuk jané gjithmoné té garta dhe té dukshme, ju duhet t'i
tregoni ato menjéheré tek drejtuesi i linjés, pérfagésuesi kontraktual,
né ményré gé ABKONS té mund t'i menaxhojé, monitorojé dhe
vlerésojé si duhet ato.

6.3 Ruajtja e saktésiseé sé biznesit dhe e té
dhénave financiare

Té dhénat financiare dhe ato té biznesit jané thelbésore pér suksesin
toné. Integriteti dhe saktésia e kétyre té dhénave jané baza e asaj
¢faré ne i raportojmé investitoréve, kreditoréve, agjensive shtetérore
dhe partneréve té tjeré. Té dhénat tona financiare dhe ato té biznesit
duhet té jené transparente, té plota dhe né pajtim me rregullat e
pranuara té financés dhe ligjeve té tjera né fuqi.

Ne do té krijojmé dhe mbajmé njé sistem té forté dhe efektiv

« kontrolli t& brendshém né ményré gé investitorét dhe partnerét

e ABKONS té jené té sigurté se paraté e tyre po shpenzohen
me zgjuarsi;

Ne do té sigurohemi se té gjitha transaksionet e biznesit do té
regjistrohen né kohé, plotésisht dhe me saktési né regjistrat e
kontabilitetit t&¢ ABKONS né pérputhje me legjislacionin né fuqi
si dhe me standartet kryesore té kontabilitetit;

Mbajtja e dokumentacionit duhet té béhet né pajtim me

= udhézimin toné pér mbajtjen e dokumentacionit. Ai nuk duhet

té asgjésohet asnjéheré kur jemi para njé hetimi apo auditimi.
Kontaktoni Departamentin e Pajtueshmérisé nése keni dyshime
lidhur me asgjésimin e té dhénave.

6.4 Ruajtja e aseteve té ABKONS

Ne na jané besuar asetet e ABKONS dhe jemi personalisht
pérgjegjés pér mbrojtjen e tyre dhe pérdorimin e tyre me
kujdes. Né asetet e ABKONS pérfshihen: koha e ABKONS,
fondet, pajisjet e IT, materialet, mjediset, informacioni dhe
dosjet, databazat, programet dhe té gjitha té dhénat e tjera,
dokumente, shkrime, kopje dhe informacione té formave té
ndryshme té pérdorura nga ju apo gé kané té bé&jné me ju
gjaté punésimit tuaj.

Ne do té sigurojmé gé asetet e ABKONS nuk do té humbasin,
démtohen, kegpérdoren apo harxhohen pa kriter;

Ne do té sigurojmé gé asetet e ABKONS nuk do té pérdoren
pér té& mbéshtetur njé biznes té jashtém apo njé aktivitet té
paautorizuar;

Nuk inkurajohet pérdorimi personal i aseteve t& ABKONS,
pérdorim i cili mund té jeté né nivel shumé minimal dhe té
mos ndikojé né prodhimtariné dhe mjedisin e punés;

Mos e ndani fjalékalimin me té tjerét dhe mos lejoni njeréz
" té tjeré, pérfshiré miq dhe familjaré té pérdorin burimet e
ABKONS;

Nése dyshoni pér vjedhje apo mashtrim lidhur me
* asetet e ABKONS njoftoni menjéheré drejtuesin tuaj ose
Departamentin e Pajtueshmérisé.

6.5 Shmangia e tregtisé sé brendshme

Ne nuk duhet té tregtojmé aksionet e aksioneréve tané apo
partneréve té biznesit bazuar né informacione “materiale”
jopublike té cilat ne i kemi mésuar rreth asaj kompanie gjaté
punés gé ne kemi béré pér llogari té ABKONS. Po késhtu
dhénia e informacioneve té fshehta éshté e ndaluar.

Informacioni konsiderohet “material” nése njé investitor i
arsyeshém do ta konsideronte té réndésishém pér té bleré,
shitur apo mbajtur aksionet. Informacion “jopublik” do té
thoté informacion i cili akoma nuk éshté béré i njohur pér
publikun. Jemi né rastin e dhénies sé informacioneve té
fshehta kur ne i japim njé personi informacion “material”
jopublik dhe pastaj ai person tregton pér llogari tonén.

6.6 Komunikimi me palét e tjera

ABKONS duhet té flasé me njé zé kur zbulon apo jep
informacion pér palét e tjera té interesuara. Eshté shumé e
réndésishme qé vetém persona té autorizuar té flasin né
emér té ABKONS.

Komunikimi me palét e interesuara do té béhet né pajtim me
praktikat mé té mira ndérkombétare;

Ne nuk do té béjmé deklarata publike rreth ABKONS apo
aktivitetit té tij té biznesit pérvegse kur jemi té autorizuar
pér ta béré njé gjé té tillé;

Ne do té sigurojmé qé dokumentat té rishikohen dhe
miratohen nga partnerét (drejtuesit) e ABKONS pérpara se té
shpérndahen jashté organizatés

6.7 Pérdorimi i medias sociale

Ne duhet te jemi té kujdesshém kur shkruajmé komunikime té
cilat mund té publikohen online. Nése jeni pjesémarrés i
forumeve online si blogje, chat rooms apo news groups mos
lini asnjéheré pérshtypjen se po flisni né emér té ABKONS dhe
sé dyti pérpara se té shtypni butonin”dérgo”mendojeni edhe
njé heré.

Ne nuk duhet té dérgojmé e-mail ose té postojmé informacion
ose material konfidencal gé mund té pérceptohen si cénuese
pér reputacionin toné.

ABKONS angazhohet pzxr integritet dhe
ndershmzri kur konkurron me t+ tjerxt nt
treg. Sjelljet tx cilat ctnojnt konkurrenctn
nuk jant t+ tolerueshme. ABKONS do t+
konkurrojz nx mznyrt etike brenda
hapzsirzs ligjore lidhur me rregullat mbi
konkurrenctn dhe antitrustin t£ cilat jant t+
zbatueshme pzr ABKONS.

7.1 Antitrusti

Ligjet antitrust ndalojné marréveshje apo
veprime té cilat mund té eleminojné apo
dekurajojné konkurrencén, mund té krijojné
njé monopol, mund té abuzojné me njé
pozicion dominant né treg, mund té mbajné
artificialisht ¢mimet ose & mund té
véshtirésojné apo pengojné ilegalisht
tregtiné.

INTEGRITETI
NDAJ TREGUT

Ne nuk do té béjmé marréveshje pér ndarjen e tregjeve,
zonave ose konsumatoréve;

Ne nuk do té bé&jmé marréveshje pér té mos konkurruar;

Ne nuk do té diskutojmé proceset té cilat lidhen me
pjesémarrjen né tendera;

Ne nuk do té shkémbejmé informacione rreth ¢gmimeve,
pérgindjeve té tregut apo kushteve té tjera té tregut, me
konkurrentét, klientét apo palét e treta né shkelje té ligjeve
né fuqi;

Ne nuk do té ndihmojmé firmat konkurruese gé ata té
koordinojné sjelljet e tyre né shkelje té ligjeve té
konkurrencés.



7.2 Mbledhja e informacionit
mbi konkurrentéet

Té gjitha informacionet gé mblidhen rreth
konkurrentéve duhet t& mblidhen né ményré
publike, etike dhe ligjore.




Kur jeni té pasigurté nése po veproni si¢ duhet,
bé&jini vetes pyetjet e méposhtme:

Sjellja ime na jep vallé ne mundesiné té ruajmé besimin
e kompanisé?A jam konsultuar si duhet?

A do té mendojné familjarét e mi, migté dhe kolegét se
sjellja ime ishte etike?

A kam menduar se ¢faré ndikimi do té keté sjellja ime
tek ata qé preken prej saj?

A do té ndihesha uné komod nése dikush do té sillej
ashtu ndaj meje?

A do té isha komod nése vendimi im dilte nesér né
gazeté?

A éshté sjellja ime e ligjshme dhe né pajtim me politikat
e ABKONS?

